
ABSTRAK

Projek Hydra Nova dibangunkan untuk menangani isu pembaziran air hujan dan
kebergantungan tinggi terhadap air paip dalam kalangan pengguna. Walaupun Malaysia
menerima taburan hujan yang tinggi, air hujan masih kurang dimanfaatkan kerana
mengandungi kotoran dan mikroorganisma yang menjejaskan kualiti air.Objektif utama
projek ini adalah untuk membangunkan sistem penapisan air hujan kos rendah yang efektif
serta mudah digunakan untuk kegunaan harian. Metodologi kajian melibatkan reka bentuk
sistem menggunakan perisian CAD, pemilihan media penapis seperti batu kerikil, pasir,
arang aktif dan kapas penapis, serta pembinaan prototaip menggunakan teknologi
percetakan 3D. Sistem ini turut mengintegrasikan pensterilan UV bagi meningkatkan
kualiti air dengan mengurangkan mikroorganisma berbahaya.Dapatan kajian menunjukkan
bahawa sistem Hydra Nova berjaya meningkatkan kejernihan air dan mengurangkan
kekotoran secara signifikan. Air yang ditapis sesuai digunakan untuk kegunaan harian
seperti mencuci dan pembersihan.Kesimpulannya, projek ini bukan sahaja menawarkan
penyelesaian praktikal dan kos efektif, malah berpotensi tinggi untuk dikomersialkan
sebagai sistem penapisan air hujan bagi kegunaan rumah. Projek ini juga menyokong
Matlamat Pembangunan Mampan (SDG 6, 12 dan 13) melalui pengurusan sumber air
secara lestari.

Kata kunci: Penapisan air hujan, UV, sistem kos rendah, kelestarian, penggunaan semula
air.

1. PENGENALAN

Penggunaan air hujan sebagai sumber alternatif masih kurang dimanfaatkan walaupun
Malaysia menerima taburan hujan yang tinggi sepanjang tahun. Kebanyakan air hujan yang
dikumpul mengandungi kekotoran seperti habuk, sedimen dan mikroorganisma yang
menyebabkan ia tidak sesuai digunakan secara terus tanpa rawatan.

Selain itu, kebergantungan kepada air paip terawat semakin meningkat dan memberi kesan
kepada kos sara hidup masyarakat. Sistem penapisan air sedia ada pula kebanyakannya
mahal dan kurang praktikal untuk kegunaan domestik.

Seiring dengan Matlamat Pembangunan Mampan (SDG), khususnya SDG 6 (Air Bersih
dan Sanitasi), SDG 12 (Penggunaan Bertanggungjawab) dan SDG 13 (Tindakan Iklim),
projek Hydra Nova diperkenalkan sebagai penyelesaian inovatif. Sistem ini
menggabungkan penapisan berlapis dan teknologi UV dalam satu reka bentuk kompak
menggunakan percetakan 3D.

Objektif khusus projek ini adalah:

1. Membangunkan sistem penapisan air hujan kos rendah.
2. Mengintegrasikan penapisan fizikal dan UV.
3. Menghasilkan sistem yang mudah digunakan dan praktikal

2. METODOLOGI

Pembangunan Hydra Nova melibatkan beberapa fasa utama:
2.1 Fasa Reka Bentuk

Reka bentuk sistem dilakukan menggunakan perisian CAD bagi menentukan susun atur
komponen dan aliran air. Faktor seperti kecekapan penapisan, kapasiti dan kemudahan
pemasangan diambil kira.

2.2 Fasa Pemilihan Bahan

Media penapis dipilih berdasarkan fungsi.Lapisan pertama ialah batu kerikil yg berfungsi
untuk menapis kotoran kasar.Seterusnya ialah pasir yang berfungsi untuk menapis zarah
kecil.Arang aktif pula digunakan untuk menyerap bahan kimia dan bau air.Akhir sekali
ialah kapas penapis yang berfungsi sebagai penapis terakhir untuk menjernihkan air.

2.3 Fasa Pembinaan

Struktur sistem dibina menggunakan teknologi percetakan 3D bagi menghasilkan reka
bentuk yang kompak. Sistem ini dilengkapi dengan lampu UV untuk membasmi kuman di
dalam air.

24 Fasa Pengujian

Ujian dilakukan menggunakan sampel air hujan bagi menilai kejernihan air,
keberkesanan penapisan dan prestasi sistem secara keseluruhan.

3. DAPATAN DAN PERBINCANGAN
3.1 Kecekapan Masa dan Operasi
Hasil ujian menunjukkan peningkatan ketara dalam kejernihan air selepas melalui sistem

penapisan berlapis. Zarah kasar dan halus berjaya disingkirkan melalui gabungan media
penapis.

Rajah 1. Perbandingan Kejernihan Air

3.2 Keunikan Sistem

Hydra Nova menampilkan beberapa kelebihan utama seperti reka bentuk yang kompak
melalui penggunaan teknologi percetakan 3D, kos pembinaan yang lebih rendah
berbanding sistem komersial, serta kemudahan pemasangan dan penyelenggaraan yang
sesuai untuk kegunaan pengguna.

4. KESIMPULAN DAN POTENSI PENGKOMERSIALAN

Secara keseluruhannya, Hydra Nova berjaya membangunkan sistem penapisan air hujan
yang praktikal dan kos efektif. Sistem ini mampu meningkatkan penggunaan semula air
hujan untuk kegunaan harian

Potensi Komersial dan Cadangan Masa Depan:

1. Rumah kediaman dan kawasan luar bandar.
2. Kos rendah dan mudah dihasilkan
3. Boleh dijual sebagai produk atau kit DIY

